ՀԻՄՆԱՎՈՐՈՒՄ

Հայաստանի Հանրապետության ընտրական օրենսգրքի 66-րդ հոդվածի 4-րդ և  5-րդ մասերի համաձայն.
«Քվեարկության ծրարը կնքող և քվեատուփի համար պատասխանատու անդամը քվեարկության ծրարը կնքում և քվեարկության ծրարը քվեատուփի մեջ գցելու հնարավորություն է ընձեռում միայն ընտրողի անձը հաստատող փաստաթղթում տվյալ ընտրությանը մասնակցելու վերաբերյալ դրոշմակնիքի բացակայությունը ստուգելուց և դրա բացակայության դեպքում անձը հաստատող փաստաթուղթը դրոշմակնքելուց հետո։
Անձը հաստատող փաստաթղթի դրոշմակնքման համար տեղամասային ընտրական հանձնաժողովներին հատկացվում է այնպիսի նյութ, որն օգտագործելուց հետո առնվազն 12 ժամ պահպանվում է, իսկ հետո` անհետանում»։
[bookmark: _GoBack]	Նման քիմիական նյութ Հայաստանի Հանրապետությունում առաջին անգամ կիրառվեց 2012թ. համապետական ընտրությունների ժամանակ: Ինչպես պարզվեց, ՀՀ տարածքում նման հանտականիշներով նյութ չի արտադրվում: Յուրօրինակ հատկանիշով օժտված թանաքանյութը, ինչպես 2012 թվականի Հայաստանի Հանրապետության Ազգայի Ժողովի, այնպես էլ 2013 թվականի Հայաստանի Հանրապետության Նախագահի ընտրությունների ժամանակ հնարավոր եղավ ձեռք բերել Մեծ Բրիտանիական ընկերությունից (BALENO SUSTAINABLE GLOBAL PROCUREMENT): Ի դեպ, ի պատասխան մեր որոնումներին, չհաջողվեց գտնել նաև որևէ ընկերություն, որը կառաջարկեր նման ապրանք` համարելով որ որակին ներկայացվաող պահանջը խիստ յուրօրինակ է:
Ուշագրավ է, որ վերոհիշյալ օրենսդրական պահանջը վերաբերում է ոչ միայն համապետական ընտրություններին, այլև տեղական ինքնակառավարման մարմինների ընտրություններին: 
	2015 թվականի երրորդ և չորրորդ կիսամյակներում կայանալիք տեղական ինքնակառավարման մարմինների ընտրությունների կազմակերպաման առումով  ընտրական օրենսգրքի պահանջները պահպանելու համար անհրաժեշտ կլինի ձեռք բերել ժամանակի ընթացքում գունազրկող հատկանիշով թանաքանյութը:
	Հաշվի առնելով վերոհիշյալ, ինչպես նաև քիմիական նյութի պատրաստման և հանրապետություն տեղափոխման ժամանակատար լինելը անհրաժեշտ է սկսել դրա ձեռք բերման գործընթացը:
	Նշվածով էլ պայմանորված ներկայացվում է սույն որոշման նախագիծը:
	
